
Баракатаб  батаги  ЦIияб  2018  сон
 ЦIияб сонгун, районцоял!

ХIурматиял районцоял! Гьале тIаде щвана ЦIияб 2018 
сон. ЦIияб соналде цIиял хьулалгун регIана нилъеца  тари-
халде 2017 сон. Араб соналъ  районалда социалиябгун эконо-

микияб рахъ цебетIеялъулъ 
гIезегIанго  хиса-басиял 
ккана,    гьединго лъикIал 
хIасилал ккана спорта
лъулъги, эркенаб гугариялъ-
ул рахъалъ Дунялалъул ва 
Россиялъул  чемпионатаз-
даги нилъер гIолохъабаз ри-
хьизаруна лъикIал хIасилал.

ЛъикIаб рекIел хIалалда 
араб сон нухда регIана ва 
ЦIияб сонгун дандчIвай 
гьабизе рес щвана нилъее 
нилъер зарударахъалъ ва
гъулев цIар рагIарав ХIабиб 

НурмухIамадовас СШАялъул Лас-Вегас шагьаралда  боса-
раб ракIчIараб бергьенлъиялъ.

Районалда  социалибгун экономикияб ва адабияталъул-
гун маданияталъул рахъ цебетIезабиялъулъ гьаризе кколел 
хIалтIаби жеги гIемер руго. РакI чIун абизе кIола ва божи 
буго гьел  суалал гIумруялде рахъинаризе рукIиналда.

Хириял районцоял! 
РакI-ракIалъ баркула нужеда ЦIияб сон, гьарула нужее 

щулияб сахлъи, рохелгун талихI, икъбал ва рекъел. 
Гьаб ЦIияб сон Аллагьас нилъее ракIалда ругелщинал 

мурадал тIуралеблъун батаги.
БукIа абе нужер щивасул рокъоб хинлъи ва гьуинлъи!
 
      АнвархIажи Вечедов, районалъул бетIер  

                                        *  *  *

ХIурматияв АнвархIажи МухIамадович! 
Рак-ракIалъ баркула дуда ва цIумадисезда ЦIияб 2018 

сон.
Гьарула нужее ва нужер хъизан-лъималазе  щулияб сах-

лъигун дунялалъул лъикIлъаби.
БукIа абе гьаб сон нужер щивасе талихIаб, рохалилаб ва 

нуж мурадалде щвезесеб.

ГIабдулмажид Маграмов,   Пачалихъияб Думаялъул  
депутат

                                            *  *  *

Хириял районцоял-«ЦIумадисезул гьаракьалъул» 
гьудулзаби! 

Баркула нужеда тIаде щвараб ЦIияб 2018 сон. Нижее 
цIакъ бокьула нижерго творчество нужгун цадахъ бикьулаго, 
хIалтIулъ батIи-батIиял цIилъаби ургъизе. Баркала нужее ни-
жер макъалабазе ва ахIиязе гьабураб   жаваба-лъухъ,  газета 
цIалиялъухъ,  гьеб гIуцIиялъулъ нужер гIахьаллъиялъухъ.

Газета букIуна газеталъул цIалдолел ругебгIан мехалъ. 
Божи буго нилъер цадахъаб хIалтIи жеги лъикIлъилин. 

Гьарула нужее сахлъи, рохел, икъбал ва лъикIабщинаб.  
Баракатаб батаги нилъее ЦIияб сон!

      «ЦIумадисезул гьаракь»  газеталъул  хIалтIухъаби             
      

Рохалида ва аваданго ЦIияб сонгун дандчIвазе рес кьуна нилъер рай-
оналъул гурелги, Дагъистаналъул ва Россиялъул спорт бокьулезе ХIабиб 
НурмухIамадовасул   иргадулаб бергьенлъиялъ.

Декабралъул лъеберабилеб къоялъ Лас-Вегасалда тIобитIана дунялал-
даго цIар рагIарав нилъер ракьцояв ХIабиб НурмухIамадовасул  ЮФСи-
ялда иргадулаб бой Бразилиялъул рагъухъан Эдсен Барбозагун. Цо-цоязул 
щаклъи букIана ХIабибица бергьенлъи босизе букIиналда. Гьелъие гье-
зул гIиллабиги рукIун ратила. ХIабиб цеве вахъун вукIинчIо тIубараб 
лъагIелалъ цIайи кIудияб букIиналда бан. 

ХIабибица  ракIчIараб бергьенлъи босана Барбозаялда тIад ва  гье-
сул цевевахъин рикIкIана гьеб сордоялъ бищунго лъикIаблъунги. Гьеб 
ккола профессионалияб рингалда ХIабибил къоло щуабилеб бергьенлъи.  
ГIемер кватIичIого нилъеда бихьила ХIабибил чемпионасул рачлие гIоло 
къеркьей.

Баркула ХIабибида, гьесул эмен ва тренер ГIабдулманапида ва кинал-
го ракьцоязда гьеб бергьенлъи. Гьединго ХIабибида баркизе бокьун буго 
гьесул гIумрудулъ жаниб ккараб рохел- вас гьави. Аллагьас иман гIакълу 
бугев лъугьизесев ватаги васги. 

                                                         
   

Хабиб   НурмахIамадовасде

Сильдадерил  гъаплан- ракь  цояв ХIабиб,
Дуда  данд речIараб  Бразилецасул
ХIур  дуца  кIутIана Лас-Вегасалда,
Бергьенлъи  босана Барбозида  тIад.

Аллагьгун  авараг вокьулев вукIун
Кьуна талихI дуе ургуялда тIад.
Жеги  гIаданасе къуличIеб бетIер,
Бичасе къулана  къуват дуй кьурав.

Дунялалдаго дур цIар тIибитIана
ЦIар арав  бахIарчи ЦIумадисев вас.
Дагъистан дудаса чIухIараб буго,
Бергьун  чIел босарав  Сильдадерил вас.

Россиялдаги  дур  къимат  цIикIкIана.
Къей  гьечIев багьадур ЦIумазул лачен.
Дур  бергьенлъи  баркун  лъадуца дуе,                                
Вас  сайгъат  гьавуна дуда релъарав.

ЛъикIав спортсмен лъугьун  дур ракI бохаги.
Бичас гьесиеги  кье абе талихI,
Къей  жинда  лъаларев  боец лъугьине.
Лъади, баба, дада  рохун хутIаги.

Дица, гьудул, дуе  дирго рахъалъан
ЛъикIал бергьенлъаби  гьарула жеги.
ХIал кIолев Аллагьас къуват дуе кьун,
Къей  гьечIев  лъугьаги  гьаб ракьалда мун.

 
                                             Муса МухIамадов, росу Чонтаул

ХIабиб -цIумадисезул чIухIи

ТЕРРИТОРИАЛЬНАЯ 
ИЗБИРАТЕЛЬНАЯ КОМИССИЯ     

  ЦУМАДИНСКОГО РАЙОНА 

ПОСТАНОВЛЕНИЕ
    28 декабря 2017 г.        №11/41-4

                                    сел. Агвали

О графиках работы  террито-
риальной избирательной комиссии 
Цумадинского района и участковых 
избирательных комиссий избира-
тельных участков №№ 1708-1762, 
сформированных на территории 
Цумадинского района Республики 
Дагестан по приему заявлений из-
бирателей о включении в список из-
бирателей по месту нахождения на 
выборах Президента Российской Фе-
дерации, предстоящих 18 марта 2018 
года

В соответствии с пунктом 16 ста-
тьи 64 Федерального закона от 12 июня 
2002  г. №  67-ФЗ «Об  основных гаран-
тиях избирательных прав и права на 
участие в референдуме граждан Рос-
сийской Федерации» и в целях реа-
лизации пункта 2.2 Порядка подачи 
заявления о включении избирателя в 
список избирателей по месту нахожде-
ния на выборах Президента Российской 
Федерации, утвержденного постанов-
лением Центральной избирательной 
комиссии Российской Федерации от 1 
ноября 2017 г. № 108/900-7, руковод-
ствуясь постановлением  Избиратель-
ной комиссии  Республики Дагестан от 
28.12.2017 г. №22/165-6 «О графиках 
работы территориальных и участковых 
избирательных комиссий по приему 
заявлений избирателей о включении в 
список избирателей по месту нахожде-
ния на выборах Президента Российской 
Федерации, предстоящих 18 марта 2018 
года»,  территориальная избирательная 
комиссия Цумадинского  района поста-
новляет:

1.Установить график работы тер-
риториальной избирательной комиссии 
Цумадинского района и участковых из-
бирательных комиссий избирательных 
участков №№ 1708-1762, сформирован-
ных на территории Цумадинского рай-
она Республики Дагестан, по приему 
заявлений избирателей о включении в 
список избирателей по месту нахожде-
ния на выборах Президента Российской 
Федерации согласно приложению.

2.Направить настоящее поста-
новление в участковые избирательные 
комиссии избирательных участков 
№№1708-1762.

3.Опубликовать,  установленный 
пунктом 1 настоящего постановления 
график работы территориальной из-
бирательной комиссии Цумадинского 
района и участковых избирательных 
комиссий избирательных участков №№ 
1708-1762, сформированных на тер-
ритории Цумадинского района Респу-
блики Дагестан по приему заявлений 
избирателей о включении в список из-
бирателей по месту нахождения на вы-
борах Президента Российской Федера-
ции,  предстоящих 18 марта 2018 года,  
в районной газете «Голос Цумады».

4.  Возложить контроль за выпол-
нением настоящего постановления на 
секретаря территориальной избира-
тельной комиссии Цумадинского райо-
на Г.М. Кадилова.

     Председатель  комиссии	    
                                   М.М. Газиев
    
     Секретарь комиссии                    
                                Г.М. Кадилов

Дагьаб цебе ТIинди тIоритIана ТIинди, ТIисси ва ТIисси-
ахикь школазул чIахIиял классазул лъималазда гьоркьоб хIиса
балъулгун тарихалъул ва байбихьул классазул лъималазда гьор-
кьоб хIисабалъулгун  гIурус мацIалъул олимпиадаби. 

Олимпиада тIобитIизе ва гьелъие гIарцулаб рахъалъ кумек гьа-
бизе рачIун рукIана «Идара» абулеб тIиндадерил фондалъул вакил-
заби МухIамад Жамалов ва ГIалишах ГIабдурахIманов. 

Байбихьул классазул лъималазда гьоркьоб гIурус мацIалъулгун 
тарихалъул къецазда бергьана ТIинди школалъул ункъабилеб клас-
салъул цIалдохъан МухIамадова Багьжат, кIиабилеб бакI ккуна 
ТIисси - ахикьа ГIабдулаева ХIалиматица, лъабабилеб бакIалда гIей 
гьабуна ТIисси школалъул цIалдохъан ГIабдулаева ПатIиматица.

ХIисабалъул къецазда вергьана ТIисси - ахикь школалъул ан-
кьабилеб классалъул цIалдохъан Исламов Расул, кIиабилеб бакI 
щвана ТIиндиса ХIажиев МухIамадрасулие, лъабабилеб -ТIиссиса 
ХIажимухIамадов МухIамадие.

Тарих лъаялъул рахъалъ тIоцебесеб бакI щвана ТIинди шко-
лалъул 9 классалъул цIалдохъан ГIалимухIамадова Фатимае, 
кIиабилеб ва лъабабилеб бакIал  щвана ТIиссиса МухIамадов Му
хIамадие ва ТIисси - ахикьа Исламов Каримулае. Бергьаразе кьуна  
дипломал ва данде кколедухъ кIиазарго, азарго ва щунусго гъурущ  
премиялъулги.

Олимпиада лъугIун хадуб «Идара» фондалъул нухмалъ-
улез тIобитIана данделъи. Гьенир г1ахьаллъана  ц1алдохъ-
аби, гьезул эбел-эмен ва росдал мажгиталъул имам ХIусен 
МуртазагIалихIажиев. 

Данделъиялъул ахиралда школалъул директор АхIмад Мусае-
вас школалъул коллективалъул рахъалдаса баркала загьир гьабуна 
«Идара» фондалъул нухмалъулезе, олимпиада тIобитIизе ТIиндире 
рачIарал  районалъул лъайкьеялъул управлениялъул хIалтIухъаби 
ГIалихIажи ХIусеновасе ва ХIамзат ХIамзатовасе.  

 
МухIамад МуртазагIалиев, ТIинди росдал школалъул цIалул 

рахъалъ директорасул  заместитель

Олимпиада  тIобитIана

29 декабралда МахIачхъалаялда Гьудуллъиялъул Рокъоб 
Дагъистаналъул бетIерасул ишал тIуралев Владимир Васильевас 
гIемерсоназулаб ракIбацIцIадаб  хIалтIуе гIоло  Дагъистан Респуб- 
ликаялъул бетIерасул цIар хъвараб гъажалда балеб сагIаталдалъун 
кIодо гьаюна районалъул «ЦIумадисезул гьаракь» газеталъул жа-
вабияй секретарь Хадижат Залимханова.

Баркула Хадижатида шапакъат! Гьарула гьелъие  щулияб сах-
лъи, рохел, талихI ва хIалтIулъ чIахIиял бергьенлъаби.

Шапакъаталъе 
мустахIикълъана

Араб соналъ лъикIаб  хIалтIи 
гьабуна Болъихъан Агъвалибе унеб 
шагьранухда.  Гьигьалъ-гIурухъе 
щвезегIан гIатIид гьабун ва хъил 
тIун рагIалде бахъана нух. 

Исана  Гьигьалъ-гIурухъан 
Агъвалиб  бугеб  полициялъул пос
талде щвезегIан 6 километралъул 
манзилалда хъил тIезе  планалде 
босун буго,  гьелъие  харжал гьаризе  
гIарацги бихьизабун буго. Гьеб 
хIалтIи,  Аллагьас хъван батани,  
риидалиде тIубазе  пикру буго 
гьеб тIаде босараб  идараялъул. 
Жакъа  къоялдаса нахъе, хъил 
тIун  лъугьинегIан, гьеб хутIараб 
къокъабго манзил  нухлул  нилъер 
гIадамазе цIакъго  санагIалъи  
гьечIеб  хIалалда буго.

ГIадамазе гьелъул  бугеб са
нагIалъи  гьечIолъиги бихьун, цIи
яб соналъе районцоязе  сайгъат  
хIисабалда,  гьеб нух къачIазе нигат  
ккана  жидеда  Аллагь разилъаял ва 
гьабулеб  хIалтIулъ  баракат лъеял 

вацал АхIмад ва МухIамадзагьид  
Давудовазул.

ХIукуматалъул  кинабгIаги 
кумек гьечIого гьев кIиявго вацас  
жидерго харжаздалъун къачIалеб 
буго нух. Къойил  микьго кIудияб 
тайпа  машинабаз баччунеб  буго 
ТIисси-Ахикьан  чабах,  грейдералъ 
битIизабулеб буго нух, нухда 

бачунеб  буго  михир.
Хъил  тIун рагIалде  бахъине

гIан гьеб нух къачIазе кколеб 
идара хъил тIезе  тIаде  босаралги 
кколелъул, нужеца  щай гьеб 

нух къачIазе тIаде босарабилан 
гьикъидал, АхIмад Давудовас абуна 

жиндирги МухIамадзагьидилги 
нигат кканин,  Аллагьасе гIоло, 
гьеб нух,  хъил тIун рагIалде  
бахъинегIан, гIадамал ва машинаби 
хьвадизе бегьулеб хIалалда чIе
забизе.

Гьез гьеб хIалтIи  гьабизе 
байбихьидал,  хъил тIезе тIаде  боса
раб  идараялъги, кумек хIисабалда,  
гьенибе  битIана кIиго тонна цIа
таридул, грейдер ва михир.

Радал сагIат 7-ялдаса мар
кIачIул мех щвезегIан хIалтIула 
гьенир  АхIмадил  ва МухIамад
загьидил   хIалтIухъаби. Гьел-
гун цадахъ кIвахI гьечIого гье-
зие  нухмалъи ва малъа-хъваял 
гьарулел руго «Дорстройсер-
вис» ООО-ялъул нухмалъуле-
сул заместитель НурмухIамад 
ГIалиевас.

Аллагьас кири кIодо гьа
беги вацал  Давудовазе, Нурму
хIамадие ва гьенир хIалтIулел  
гIолохъабазе. 

Нухде балагьизе щварав 
районалъул бетIер кутакалда  
рази хутIана гьезул хIалтIудаса, 
ва  кIудияб баркалаги загьир 
гьабуна  гьезие. 

Районалда тIоритIулел тад-
биразулъги кIудияб гIахьаллъи 
букIуна гьев кIиявго вацасул, 
ккараб бакIалда кумекалъеги 
ратула гьел кидаго.

Аби буго лъикIлъи гьабу
расе-гьебги жиндиего,    
квешлъи  гьабурасе-гьебги 
жиндиего абун. 

Гьев кIиявго вацас гьабу-

рабщинаб лъикIлъи, Аллагьас-
да цере щведал, нухде бараб 
тIех гIадин батизесеб батаги.

ГIубайдула Малачдибиров

       Нухде  бараб  тIех  гIадин  батила  нужееги ....
  Сахавалъи

УВАЖАЕМЫЕ НАЛОГОПЛАТЕЛЬЩИКИ
Межрайонная ИФНС России № 12 по Республике Дагестан предла-

гает воспользоваться удобным онлайн-сервисом «Личный кабинет нало-
гоплательщика для физических лиц» в целях самостоятельного контроля 
состояния расчетов с бюджетом по налоговым платежам.

Для этого Вам нужно посетить налоговую инспекцию и получить ре-
гистрационную карту с данными для входа в систему. Выдача пары ло-
гин- пароль производится в любой инспекции в независимости от вашего 
места регистрации.

Какие документы нужны для получения регистрационной карты:
•Паспорт, если вы посетили налоговую инспекцию по месту житель-

ства;
•ИНН - уведомление о постановке на учёт в качестве налогоплатель-

щика, если вы обратились в налоговую инспекцию не по месту житель-
ства.

Через час после получения доступа к личному кабинету можно будет 
пользоваться всем функционалом сервиса, однако наиболее полная ин-
формация будет доступна в течение трёх дней.

Наида Газимагомедова,  специалист  МРИ ФНС России № 12 по РД

  Налоговая служба

   Машгьурал гIадамал

Щибаб тухумалъул ву
кIуна Аллагьас кьураб мах
щел-гьунар бугев, жиндаса 
мисал босизе ва чIухIизе бе
гьулев  инсан. Гьединав чи
лъун нижер тухумалда ккола 
дир  инсул вац, Россиялъул 
мустахIикъав  художник ГIали 
МухIамадов. Гьев гьитIинго ру
гьунлъун вуго суратал рахъизе, 
цинги школалда цIалулеб 
мехалъ гьабун буго гьес шко

лалъул макет ва киналго гьал
магъзабиги гIагарлъиги хIайран 
гьарун руго гьесул хIалтIуца.
Школа лъугIун хадув ГIали ун 
вуго Киевалде художествияб 
Академиялде цIализе лъугьине, 
амма гьесие гьениб данде ккун 
гьечIо. Комиссиялъ гьесул 
документал росун гьечIо твор
ческиял хIалтIаби цадахъ гье
чIолъиялда бан. Амма гьес 
жиндирго анищалдасан инкар 
гьабуларо- суратал рахъи рехун 
толаро.

Гьелдаса нахъе гьев уна 
ВатIаналда цебе тIадаб налъи 
тIубазе армиялде, ва Бай
конуралда хъулухъ гьабулеб 
мехалъ чанцIулго дандчIвала 
СССРалъул художниказул со
юзалъул член Алексей Лео
новгун. Цо нухалъ ГIалил 
суратал рихьарав гьес абун 
буго суратал рахъи кколин дур 
къисматилан. Гьединав маш
гьурав художникас жиндир 
хIалтIабазе кьураб къиматалъги 
куркьбал гъола анищ тIу
баялъе. Армиялдаса нахъе 
вуссун хадув, ГIали цIализе 
лъугьуна Дагъистаналъул пе
дагогикияб институталъул 
художествиябгун графикияб 
факультеталде.

Жакъа ГIали МухIамадов 
ккола  Дагъистаналъул искус
ствоялъул мустахIикъав 
хIалтIухъан, Дагъистан Рес
публикаялъул Пачалихъияб 
премиялъул лауреат. Гьесул 
хIалтIабаз берцин гьарулел руго 
Дагъистаналъулгун Россиялъул  
шагьаралгун росаби, хIатта 
чияр улкабаздагицин руго 

гьес гьарурал скульптураби. 
Мисалалъе рехсезе бегьула 
Швейцариялъул Лозанна ша
гьаралда  лъун бугеб эркенаб 
гугариялъул рахъалъ  дуня
лалъул щуцIул чемпионлъун 
вахъарав гугарухъан ГIали  ГIа
лиевасул скульптура. Щибаб 
жо хIисабалде босун, лъутIа-
къотIун, чанцIулго  жидерго  
пикраби загьир гьарун, ро
къор гIисинал данделъаби 

тIоритIун  хIалтIанин жив 
жиндирго васалгун цадахъилан 
бицана имгIалас гьелда 
тIад. Гьединабго монумент 
лъуна дагьаб цебе Мах1ач-
хъалаялда республикаялъул 
спорталъул министерствоялъул 
минаялда цебе. Гьеб хIалтIи 
гьабулаго лъикIал насихIатал 
кьун руго гьесие Загъалав 
ГIабдулабековас, Юрий Шагь
мурадовас, МухIамадхан ГIа
рациловас, ШагьгIабас Ша
гьовас  ва ГIали ГIалиевасул вас 
Зулкъурнайица.

ИмгIалас рекIелъ хинлъи
гун ракIалде щвезабула жеги 
студентлъун вукIаго,  гIагараб 
росдал школалъул азбаралда 
лъураб тIоцебе жинца гьабураб 
памятник.

Гьес хIадурарал  памят
никал лъун руго Ленинкент 
поселокалда  полициялъул шко
лалда цебе,  даргиязул теат
ралда цебе ГIумарил Батирайие 
лъураб обелиск, Казбек рай
оналъул Гертма росулъ Му
хIидин ГIабдулмуслимовасе 
лъураб памятник,  Хьаргаби 
росулъ  КIикIуниса ГIусмание 
бараб памятник,  Гъизилюрт 
шагьаралда Совет Союзалъул 
БахIарчи  Юсуп Акаевасе, Каз-
бек районалъул Гуни росулъ 
Россиялъул бахIарчи Арзулум 
Ильясовасе, МахIачхъалаялда 
Сергей Подвальныясе ва 
МВДялъул хIалтIухъабазе, 
Южно-Сухокумскиялда Ра
сул ХIамзатовасе, КIудияб 
ВатIанияб рагъулъ къурбан
лъаразе табасараназул Хив 
росулъ бараб мемориалияб 

комплекс,  1999 соналъ ккарал 
рагъулал тунка-гIусиязул ба
гьадурзабазе Агъвали ба
раб памятник, Назрань ша
гьаралъул гIуцIарухъан 
Карцхал Мальсаговасе, гье
нибго гугарухъан Берду Ев
лоевасе, Чачаналда АхIмад-
хIажи Къадировасе ва  
КIудияб ВатIанияб рагъда къур
банлъаразе лъурал обелискал ва 
памятникал.

1999 соналъ ккарал ра
гъулал тунка-гIусиязулъ  
Гьигьалъ маг1арда чIварав 
Курах районалдаса  мили
циялъул капитан  Закир Му
хIамадовасе росдал жамагIа
талъул кумекалдалъун ГIалица  
васалгун цадахъ лъугьун, 
гьев чIвараб бакIалда эхетизе 
гьабуна памятник. 

Гьединго гьес жиндирго 
пишацоял ХIамзат ХIусеновгун 
ва МухIамад ГIалиповгун хIа
дурула батикал ва гобеленал, 
жанисан къачIала батIи-батIиял 
объектал.

Гьес къачIана Гъарабудах
кент районалъул Уллубий-
аул росулъ бугеб музей,  Ма
хIачхъалаялда Ленинил 
комсомолалъул цIаралда бугеб 
паркалда рагъулаб реццалъул 
ва республикаялъул театразул 
тарихалъул музеялги.

Художник  хIисабалда  ГIа
ли гIахьаллъана зоналиял, 
Россиялъул ва халкъазда гьор
кьосел выставкабазда. Гье
сул «ГIагараб Гьигьалъ», 
«МугIрузда хасалихълъи», 
«1941 соналъул их», «Росдал 
гIумру», «ТIинди росдал 
ахалъуда», «Лъимерлъи», 
«Эбелалъул сурат», «РакIал
дещвей», «Ветродром», 
«Басрияб МахIачхъала», ва 
«Первомаялъул къватI» хIал
тIабаз балагьарал хIайран 
гьарулаан.  Гьес искусство бо
кьулезе рагьун букIана жин
дирго суратаздасан гIуцIараб 
хасаб выставкаги.

ИмгIал ГIалица хIадурулеб 
буго живго хисизе мустахIикъаб 
наслу: васал МухIамадгун 
Шамил ва Тимур ана инсул 
нухдасан, тIаса бищана ху
дожникасул махщел.

Творческиял гIадамазул 
пагьмуялъулъ  лъалкI тола 
жидер творческияб цебетIея
лъе квербакъарал лъикIал ва 
гIакъилал гIадамаз. Гьеди
наздаса цоявлъун имгIалас 
рикIкIуна доб заманалда  
Дагъистаналъул зоналияб ве
теринарияб цIех-рехалъулаб 
институталъул директорлъун 
вукIарав Нурудин Мамаев. 
Гьес кидаго кумек гьабулаан 
художниказе ва гьесие барка
лаги загьир гьабулаан худож
никаз.

Жакъа 64 сонил гIум
руялде ваханиги ГIали вуго 
творческиял  къасдаз цIурав 
инсан. Бокьун буго  гьесие 
гьаризе щулияб сахлъи, кве
разе бигьалъи ва лъидаго 
релълъинчIел асарал гIуцIизе 
тавпикъ. 

Дун чIухIула гьадинав мах
щел камилав, нилъер наслабазе  
тарихги архитектураялъул бер
цинлъиги гIуцIулев  чи дир 
тухумалъул вукIиналдаса.

МухIамадсултIан ГIалиев

ИмгIаласул хIакъалъулъ рагIи

         Хасало цIадал ралеб ЦIияб сон тIаде щвана
        ЦIорол Дадал цIар хисе цIадал Дадаян абун...
        Дунялалъул гьава-бакъ, сверухъ бугеб тIабигIат,
        ТIолго хисулеб буго, инсанасул гIайибалъ.

        РацIцIадал мугIрул иццал цолъун лъугьараб  лъарахъ
     Лъим гьекъезе, как базе, кинго рекIей гIоларо....

ЦIияб  сон

Дол лъимерлъиялъул лъалкIазда хадув,
Лъугьун ватула дун пикрабаз вачун.
Нахъе руссин гьечIел соназул горал,
Гирарал, риларал, амма кIоченчIел...

Цоцазул кверал ккун свери бахъарал,
Соназул гIедерлъи, гIумрудул къокълъи...
Хаслихъ тIанхал гIадин, тIун арал къоял,
ТIогьилаб пашманлъи-ракIалдещвеял...

БачIина ЦIияб сон, херлъила цояб,
Хисила, цIилъила цIияб гIел гIела,
Амма доб елкаги ЦIорол Дадаги,
ЦIорочIого руго каранда жеги...

Гьанже ЦIорол Дадал  цIар хутIун буго,
ЦIорораб хаселги хинлъулеб буго.
МагIарул Дед Мороз-къохьол хъабарча,
Къо-мех лъикI, накIкIигъветI, даим гIурччинаб!

Баркуге ЦIияб сон, ахIуге дихъе,
Арал соналъ буго дир талихI-рохел...
Цоцазул кверал ккун свери бахъарал,
Соназул хинлъиялъ хинлъун вуго дун...

Бечедаб херлъиялъ, хвалил пикрабаз,
Хурхун къвал жемараб-жан дагьлъараб мех...
БукIаниги ахIе, барке ЦIияб сон,
ЦIидасан ракьалде нилъ рачIинарин...                            

                                      Районалъул лъайкьеялъул                                              
                                      ветераназе сайгъат гьабула

БукIаниги ахIе, барке ЦIияб сон...

ГIабдула  Зубаиров

ЦIияб  соналъул саринал

Колода хьвадулеб нухлул ракьанда,
Гьайбатго  тIегьараб гIинтIи букIана,
Бакъул кеп босулел  кьер-кьерал тIугьдуз,
Кьолаан суалал жаваб щоларел…

Иргадулаб сапар, ссанул ракьанда,
КъотIун, сокIун буго тIегьараб гIинтIи,
РечIчIарал тIугьдузул тIелхаздаса щуб,
Берзул магIу гIадин буго гирулеб…

Кин кIвараб хьваг1изе бегIераб гIащтIи,
БагIарал тIугьдузде,  берцинлъиялде-?!...
Щайзе дуца чIварал чIагоял тIугьдул,
ТIад  бижараб гIинтIи-даруяб нигIмат-!?...

Дол нухлул ракьанда рокьул бицунел,
РекIел анищазул  речIчIана тIугьдул!
РакIалде щвеязул щенон балеб цIад,
«Дун цIалтун виччизе гьавуна дуца…»

Араб гIумруялъул гIищкъул бицине,
Ракьулъ кьалбал руго, цIилъила хъарахъ,
КъотIуге зазилан чIагояб гIинтIи,
Зазги тIегьги буго, рокьиги кьалги…

Зазги тIегьги буго рокьиги кьалги

Залимханова Хадижат

МухIамадовна

Баркула ЦIияб 2018  сон 

2017 соналъ спорталъулъ лъикIал хIасилал росарал 
районалъул гIолохъаби: 

Россиялъул журарал единоборствабазул рахъалъ 
бищун лъикIав речIухъан-къей лъаларев нилъер 
ракьцояв. Дунялалдаго машгьураб ИFС гIуцIиялъул 
речIухъан ХIабиб НурмухIамадов.

Эркенаб гугариялъул рахъалъ Россиялъул чемпион-
лъун вахъана МухIамадхIабиб КъадимухIамадов.

Эркенаб гугариялъул рахъалъ гIолилазда гьоркьов 
дунялалъул чемпионлъун вахъана ГIабдула АхIмадов.

Эркенаб гугариялъул рахъалъ гIолилазда гьоркьов 
дунялалъул чемпионлъун вахъана Шамил Мусаев.

ММАялъул рахъалъ дунялалъул чемпионлъун ва
хъана МухIамад Шагьрудинов.

Дагъистаналъул бищун лъикIал тренеразда гьор-
кьов рехсон вуго эркенаб гугариялъул рахъалъ спор-
талъул мастер  нилъер ракьцояв ХIасан ГIабдулбасиров 
(ХIажи МахIачевасул цIаралда бугеб клуб, МахIачхъала 
шагьаралъул лъабабилеб спортшкола).

Баркула гьезда ва цогидалги районалъул спортсме-
назда цIияб сон, гьарула щулияб сахлъи, икъбалгун талихI ва ха-
дурккун спорталъулъ чIахIиял бергьенлъаби.

Во исполнение Указа Президента Российской Федерации от 09.05.2017 г. № 
202 «Об особенностях применения усиленных мер безопасности в период проведе-
ния в РФ чемпионата мира по футболу FIFA 2018 года и Кубка конфедераций FIFA 
2017г.» запретить с 25 мая по 25 июня 2018 года в субъектах РФ, на территориях 
которых вводятся усиленные меры безопасности оборот (за исключением хранения, 
изъятия) гражданского и служебного оружия и патронов к нему, то есть ношения и 
перевозки оружия.

В связи с этим в этот период гражданам Республики Дагестан запрещается 
выезд с гражданским оружием в города Волгоград, Екатеринбург, Казань, Кали-
нинград, Москва, Нижний Новгород, Ростов-на- Дону, Самара, Санкт-Петербург, 
Саранск, Сочи. В случаях выявления на постах ДПС, аэропортах, вокзалах владель-
цев оружия оно будет изыматься и владелец привлекаться к административной от-
ветственности.

Пачалихъиял хIалтIухъабазул профсоюзалъул районалъул 
комитеталъ зигара балеб буго райфинотделалъул хIалтIухъан 
НасухIов Камалудинида гьесул яцгIал 

Хадижат 
хвеялда бан. Хварай Аллагьас иманалда тIойитIун ятаги, 
гIагарлъиялъе сабруги кьеги.

  

 

                                                         Приложение                        
                                 к постановлению территориальной 
         избирательной комиссии Цумадинского района                              
                                         от 28 декабря 2017 г. № 11/41-4

График работы

Территориальной избирательной комиссии Цумадинского района и 
участковых избирательных комиссий избирательных участков №№ 1708-
1762, сформированных на территории Цумадинского района Республики 

Дагестан по приему заявлений избирателей о включении в список 
избирателей по месту нахождения на выборах Президента Российской 

Федерации, предстоящих 18 марта 2018 года

Дни приёма заявлений Время приёма                                                                   
заявлений

Прием заявлений в территориальной избирательной комиссии Цумадинского 
района

с 31 января по
12 марта 2018 г.

В будние дни (понедельник – пятница)
с 09.00 час. до 12.00 час. и с 14.00 до 17.00 час.
В выходные и праздничные дни
с 9.00 до 13.00 час.

Прием заявлений в участковых избирательных комиссиях избирательных 
участков №№1708-1762

с 25 февраля по
12 марта 2018 г.

В будние дни (понедельник – пятница)
с 13.00 до 18.00 час.
В выходные и праздничные дни
с 9.00 до 13.00 час.

Оформление специальных 
заявлений - с 13 марта по 17 
марта 2018 г.

с 9.00 до 14.00 час.

Объявляются торги
Администрация МР «Цумадинский район» реализует на аукционе  автомо-

биль СНЕVRОLЕТ NIVА -212300-55 2012 года выпуска (балансодержатель МКУ 
«Управление образования» администрация МР «Цумадинский район», начальная 
цена продажи 59 500 рублей, задаток 20% от начальной цены -11 900 рублей.

Заявки для участие в аукционе принимаются в течении 25 дней со дня опубли-
кования объявления в газете «Голос Цумады».

Для участия в аукционе необходимо представить документы:
Заявка на участие в аукционе, копия паспорта и квитанция об оплате задатка. 

Определение участников аукциона состоится на следующий рабочий день после 
окончания подачи заявок.

Победителем признаётся участник аукциона, предложивший наибольшую 
цену за автотранспорт. К участию в торгах допускаются физические и юридические 
лица, своевременно подавшие заявки и оплатившие задаток. 

Задаток оплачивается в Ц/бухгалтерию ОФЭиИО МР «Цумадинский район». 
Шаг аукциона 500 рублей. 

Заявки принимаются по адресу: Цумадинский район с. Агвали (отдел эконо-
мики).

    Объявление

Дагьаб цебе Агъвали тIобитIана 2006 соналде щвезегIан 
гьарурул лъималазда гьоркьоб эркенаб гугариялъул рахъалъ 
районалъул первенство.

Къецазда гIахьаллъана Агъвали-1, Агъвали-2, Гьигьалъ, Эчеда, 
Къеди, ТIинди, КIванада ва Инхокъвари командаби. Ургуялда 
вахъана кинавниги ункъоялда анцIила кIиго гугарухъан.

Къецазул хIасилал: 
22 кг.  1. МухIамад ГIабдулатIипов (ТIинди), 2. Шамил Аба

каров (Гьигьалъ), 3.МухIамадтIагьир ХIажиев (Агъвали-1) ва Муса 
Мурадов (Эчеда). 

24 кг.  1.МухIамад Абакаров (Гьигьалъ), 2.АсхIаб ГIусманов 
(Агъвали-1), 3.Анас Гъазиев (Эчеда) ва ХIамзат МухIамадов (Агъ-
вали-1). 

26 кг.  1.МухIамад ГIабдулхакъов (Агъвали-1), 2.ГIабдулгIазиз 
МухIамадов (ТIинди), 3.ГIабдурахIман Шейхисламов (Эчеда) ва 
ГIабдула МуртузгIалиев (Агъвали-1).

 28 кг. 1.Гьарун Мурадов (Эчеда), 2.АсхIаб ГIабдулвагьабов 
(Агъвали-1), 3.Халил Ражабов (КIванада) ва МухIамад ГIисаев 
(ТIинди).

30 кг. 1.ХIажимухIамад Бадрудинов (Агъвали-1), 2.ХIайбула 
ХIайбулаев (Агъвали-2), 3.Асадула Ахъбулатов (Эчеда) ва Бувайсар 
Хизриев (Агъвали-2). 

32 кг.  1.Шагьрудин  Шагьрудинов (Эчеда), 2.МухIамадгIали 
ГIабдулаев (ТIинди), 3.Шамхал Расулов (Агъвали-2) ва Рамазан 
Мирзаев (Агъвали-1). 

35 кг.  1.МухIамад МуртузгIалиев (Агъвали-1), 2.МухIамад 
Коратов (ТIинди), 3.Мурад ГъазимухIамадов (Агъвали-1) ва Ражаб 
ТIалхIатов (Агъвали-1).

38 кг. 1.МухIамад ГIалибахIарчиев (Агъвали-1), 2.МухIамад 
ХIабибов (Агъвали-1), 3.МухIамад ХIанапов (Къеди) ва МухIамад 
КъурамухIамадов (Гьигьалъ). 

41кг 1.МухIамад МухIамадов (Агъвали-1), 2.МухIамад 
МухIудинов (Агъвали-2), 3.МухIамад Лабазанов (Агъвали-2) ва 
ГIабдулхIамид ГIалимухIамадов (ТIинди). 

45 кг. 1.ГIумар Шагьрудинов (Гьигьалъ), 2.Дибир МухIамадов 
(Агъвали-1).

50 кг.  1.Ражаб Малачев (Агъвали-2).
Абсолютияб цIайиялда  бергьана ГIизудин Абакаров (Агъва-

ли-1).
Бергьаразе ва призеразе кьуна данде кколел даражабазул 

медалал, грамотаби ва гIарцулал сайгъатал.
Спортшколалъул дирекциялъ кIудияб баркала загьир гьабулеб 

буго эбел-инсул комитеталъе турнир тIобитIиялъулъ гьабураб 
кумекалъухъ. 

                                                           Шамил  Сажидов

7 февралалда радал сагIат анцIгоялда Агъвалиб Ма-
данияталъул КIалгIаялъуб тIобитIизе буго районалъул 
студентазулгун, гIолилазул ва интеллигенциялъул дан-
делъи.

ГIисинал гIолилаз тирилъи бихьизабуна


